o nhovo dereito
social necesario

A construcién dunha sociedade cohesionada e igualitaria precisa de novas
ferramentas para afrontar a consecucién do que hoxe son uns obxectivos reais.
Deixamos atras o tempo dos adxectivos simbdlicos que cumprian o papel de
adorno nos discursos e € momento de traballar nunhas metas que nos fagan
avanzar en conxunto, porque asi o reclama a sociedade. O Concello da Corufia
aprobou de maneira unanime o pasado mes de outubro, e a proposta do
Colectivo Renda Basica da Corufa, unha mocién na que se pedia seguir am-
pliando e fomentando o debate e o cofiecemento arredor dunha destas novas
ferramentas que aparece no noso marco social, a Renda Bésica. A finais deste
mes de marzo, na Corufia teremos a oportunidade de escoitar a voces repre-
sentativas e expertas de moitas das caras do prisma que compén a nosa reali-
dade e que estan moi alinados con feitos, retos, preocupaciéons e clamores que
sacoden o globo nos nosos dias: o feminismo, a sustentabilidade, o impacto
das politicas locais ou as transformaciéns laborais e econémicas deste século.
Temos unha excelente oportunidade para seguir a enriquecer as estruturas nas
gue podemos apoiar un futuro con mais xustiza social.

Este debate e a toma en consideracion das opciéns son elementos esenciais
porgue os retos que nos marcamos non son sinxelos de acadar. Todas as voces
e todas as ferramentas suman neste camifio sen retorno. A xustiza social supén
unha mellora da calidade e das condiciéns de vida de toda a sociedade, sen
deixar a ninguén atras, pero tamén un incremento nas stas oportunidades,
gue pasan a ser, cando menos, iguais as do resto da cidadania. A responsabili-
dade das administracions é proporcionar os vimbios precisos para que isto sexa
real. No eido local da Corufia existen a Renda Social municipal ou o plan A
Flote que serven de apoio para que a vecifianza afronte situaciéons de emerxen-
cia e tefa un mecanismo ao que aferrarse para recuperar a estabilidade.

Pero o sistema non pode deixar de cuestionarse como pode mellorar ata que
todas e cada unha das nosas vecifias conte cos recursos que lle permitan ter
unha vida digna. Por iso, quero convidar & cidadania a participar nestas xorna-
das, a abrir mais debates e a aportar ideas. A escoitar e ser escoitada. Porque
se avanzamos, é porque o facemos entre todas.

Silvia Camean
Concelleira de Xustiza Social e Coidados

O Ceesg é unha corporacién de dereito publico constituida pola Lei 1/2001 do
Parlamento de Galicia, e concibida como unha organizacién con capacidade
para representar e velar polos intereses das educadoras e educadores sociais
de Galicia, asf como ordenar o exercicio da profesién de cara a desenvolver
accions socioeducativas de calidade que tefien con fin Gltimo promover o
benestar das persoas, grupos e comunidades destinatarias e protagonistas das
mesmas.

Neste sentido, o Colexio de Educadoras e Educadores Sociais de Galicia esta ao
servizo da sociedade galega no seu conxunto, e moi especialmente dos colecti-
vos cos que traballan as educadoras e os educadores sociais.

O Ceesg ten como obxectivo ordenar o exercicio profesional, definir e regu-

lar as diferentes especialidades profesionais e establecer as correspondentes
normas orientadoras. Asi mesmo, ten que representar os intereses xerais da
profesion, especialmente a través do establecemento de relaciéns estables coas
diferentes administracions e entidades privadas do &mbito do social. Tamén
vela pola ética profesional das educadoras e dos educadores sociais, asf como
polo respecto dos dereitos da cidadania.

Asi mesmo, é tarefa do Colexio organizar actividades e servizos comuns de
caracter profesional, cientifico, cultural, de prevision e anélogas, asi como me-
llorar e impulsar o desenvolvemento dos diferentes ambitos profesionais, inter-
vindo na mellora da formacién, en colaboracién coas universidades de Galicia,
a través da promocién de actividades formativas e de divulgacion profesional.

O Ceesg pertence ao Consello Xeral de Colexios de Educadoras e Educadores
Sociais a través do cal colabora coa Educacién Social en todo o Estado Espafiol
e tamén a nivel internacional.

9?
colexio de educadoras e
educadores sociis de galicia



A RENDA
BASICA.

Qué é a Renda Basica?

-

A renda bdsica (en adiante RB) pddese
definir coma un ingreso regular que permite
levar unha vida digna (suficiente) para
cada membro da sociedade (universal) polo
simple feito de ter nacido (incondicional) e
xestionada por cada quen (individual).
Estas son as catro caracteristicas que
definen esta figura e a diferencian doutras
aparentemente semellantes, e s veces co
mesmo nome. Nomeadamente as Rendas
de Integracion, en Galicia RISGA.

En relacion a esta definicion cabe precisar:

1) Suficiente: Por riba do limiar da pobreza,
para acabar con ela. Non se trata dunha
esmola nin dunha prestacion insuficiente
como as que estamos afeitas/os a ver coa
Renda de Integracién Social de Galicia
(RISGA), a cantidade ten que ser abonda
para permitir vivir con dignidade. A propos-
ta de Red Renta Basica sitliaa por riba do
limiar da pobreza (definido como o valor
gue corresponde ao 60 % da mediana de
la renda nacional equivalente en unidades
de consumo), no entorno de 710 euros no
ano 2017.

1) Universal: Para todas as persoas
residentes no territorio de implantacion.

1) Individual: A RB enténdese como derei-
to humano de caracter individual. Non para
a unidade de convivencia (como a familia)
nin para a comunidade da que formas parte
(tribo, barrio...). E importante para evitar
discriminacions por razéns de sexo, idade

(mozas/os ou maiores que residen cos/coas
pais /nais-fillos/as), minorias, etc.

1IV) Incondicional: Para recibila non hai que
demostrar nada. A RB parte da desaparicion
de subsidios condicionados, nomeadamente
as Rendas de Integracién, o paro de longa
duracion, as pensidéns non contributivas, etc.
Hai que aclarar que substitie & prestacion
sempre que esta sexa inferior; en caso de
ser superior, cobrariase a prestacion e non

a RB. Por tanto, vaise cobrar sen ningtin
tipo de condicién. Traballes ou non, sexas
millonaria/o ou non, nova/o ou vella/o...
(tan so se limita en menores de idade que,
na maioria dos modelos de financiamento,
cobrarfan unha porcentaxe do total).

Renda Basica como dereito

O concepto de Renda Béasica como derei-
to vén de hai tempo e tamén procede de
diferentes culturas ideoldxicas. Por men-
cionar alguns referentes: Thomas Paine,

un dos chamados “pais fundadores dos
Estados Unidos” e partidario do “imposto
sobre a terra” que financiarfa un tipo de RB;
Lafargue, co seu “Eloxio da preguiza”; ou

o presidente da Red Renta Basica, Daniel
Raventos, dende o seu “republicanismo”.

Actualmente a mellor definicion de renda
basica como dereito atopamola na “Decla-
raciéon de dereitos humanos emerxentes de
Monterrey de 2007", que defende no seu



artigo 1 o dereito & existencia en condiciéns
de dignidade, concretando no apartado

3 dese artigo o dereito 4 renda basica ou
ingreso da cidadania universal, que asegura
a toda persoa o dereito a vivir en condicions
materiais de dignidade.

Neste argumento tamén atopamos diferen-
cias coas Rendas de Integracion. A caridade
e a solidariedade, por unha banda, e a
xustiza e o dereito pola outra.

Renda Basica e a crise

Non cabe dubida de que a crise ten xerado
mais pobreza e mais desigualdade. Por moi-
to que nos digan que estamos a sair dela, o
paro e a precariedade instaldronse na nosa
sociedade, e a pobreza, consecuencia da
desigualdade, estd aumentando.

Dende esta perspectiva a Renda Basica
cumpriria os seguintes obxectivos:

-Dar unha resposta paliativa a crise, unha
resposta con claras vantaxes & outra
alternativa, a RISGA, da que se diferencia
especialmente polo seu caracter non condi-
cional.

Vantaxes:
-Menor gasto en controis, inspeccions, etc.

-Maior dignidade, xa que quen recibe unha
prestacion condicionada tende a ter un
sentimento de culpabilidade

-Eliminacion da “trampa da pobreza”, defi-
nida aqui como a penalizacién que supdn
aceptar un traballo remunerado pola per-
soa beneficiaria dun subsidio condicionado.

-Acabar coa pobreza de vez, permitiria re-
nunciar a traballos precarios, sendo un fac-
tor de dignificacion dos mesmos, poderia
funcionar como unha caixa de resistencia.

-Permitir unha diminucién importante da
desigualdade social.

Dende esta perspectiva, a xénese da crise
actual derivarfa tamén dun proceso, o da
automatizacion, que ainda esta nos seus
inicios. Hai uns anos vimos o declive de
profesiéns como a de controlador/a aéreo/a
ou a de pilotos de aviacion, hoxe vemos os
graves problemas que atravesa o sector do
taxi ou o pequeno comercio. De igual xeito
vemos a xeneralizacion de drones, impreso-
ras 3D, robots, automatizacion e normaliza-
cion de procesos administrativos, vehiculos
e outras maquinas automaticas, nanoteco-
noloxia, cultivos de células nai...

e ainda estamos no inicio dunha curva que
se prevé exponencial.

Hai quen di que todo emprego automa-
tizabel serd automatizado e teremos que
adaptarnos aos novos tempos. Se vivir ben
(con bens e servizos abondos para todas e
todos) xa non precisa de traballar tanto nin
todas/os, pois adaptémonos. E esa adapta-
cion empeza pola RB.

Soldos dignos: As novas tecnoloxias estan
a provocar paro ou precariedade. Dende
esta perspectiva a Renda Basica poderia ser
0 novo pacto que permite xerar un consumo
“suficiente” e estabel. A grande cantidade
de activos gastados na RB entraria no ciclo
en forma de consumo, especialmente para
satisfacer necesidades basicas (alimentacion,
vestido, vivenda) favorecendo o comercio

e a producion, especialmente a local,
promovendo unha sociedade mais segura e
igualitaria.



Crecemento constante do PIB: A outra
adaptacién econdmica necesaria neste sécu-
lo é a adaptacion aos limites do crecemento
continuo. O século XX (e realmente moitos
dos anteriores) estiveron presididos pola ne-
cesidade do crecemento constante do PIB,
mais iso xa non vai ser posibel neste século.
O sistema econémico é un subsistema do
ecoloxico, e este estanos a avisar: Cambio
climatico. Esgotamento de recursos naturais
enerxéticos e materiais non renovables.
Contaminacion

A solucién vai obrigar a cambios no sistema
produtivo e, polo tanto, no mercado de tra-
ballo que, de seguro, provocara transforma-
ciéns nas relacions laborais e a desaparicion
dalguins empregos claramente insostibles
dende un punto de vista ecoléxico. Unha
situacion complicada que, en calquera caso,
non vai ser igual con RB que sen ela.

Acaso estas duas caracteristicas, a automa-
tizacion e os limites do crecemento, non
converten esta crise nunha crise sistémica
gue non nos vai permitir continuar como no
século pasado?. Se non actuamos o colapso
estaria garantido. A renda basica, o novo
pacto, representaria unha nova forma de
redistribucion da renda e a Unica solucién
para evitalo.

Defensa da democracia: Non corremos
0 risco de que a crise, sen mais perspecti-
vas cas que ofrece o sistema (RISGA, paro,
precariedade), condenadas ao fracaso, nos
leven a buscar e, peor ainda, atopar, falsas
safdas? Estariamos entre dous sistemas,

o do pasado, que se nega a acabar, e o

do futuro, que non dé principiado, como
nunha noite entre dous dias, creadora de
monstros. Estdmolo vendo... E, por certo, en
Galicia sabemos ben o que son as “longas
noites de pedra”.

En moitos sentidos seguimos vivindo como
no século pasado, malia que o cambio
tecnoloxico tamén leva consigo retos no
mesmo concepto de democracia: por unha
banda, por exemplo a maior informacién ou
as multiplicadas posibilidades da democracia
directa; por outra, o maior control social,
espionaxe de estado, manipulacién. Hai un
enfrontamento ideoloxico, e, sobre todo
practico, entre as persoas partidarias de
avances no concepto de democracia e as
partidarias da sua limitacion. A RB facilitaria
un avance na democracia, ainda que so6 sexa
pola reducién do indice de Gini que xera.

O financiamento da Renda Bésica conside-
ramos que debe de partir dunha reforma
fiscal, e dicir, debe ser redistributivo.

Dentro da RB no estado espafiol os estudos
mais completos son os realizados polos
membros de Red Renta Basica, Arcarons,
Raventos e Torrens, que demostran a viabili-
dade da RB partir dunha reforma da Renda
das persoas fisicas e do aforro en subsidios
que sumen inferior contia a esta. No ano
2018 publican un novo libro onde amplian
os datos dos estudos anteriores, responden
a algunhas criticas e valoran outras vias
complementarias de financiamento.

Nesta paxina hai informacion detallada

do estudo realizado no ano 2014 para o
conxunto do Reino de Espafia: http://
www.sinpermiso.info/textos/un-mo-
delo-de-financiacin-de-la-renta-bsica-
para-el-conjunto-del-reino-de-espaa-s-
se-puede-y-es

Estes estudos unicamente pretenden
demostrar a viabilidade econémica da RB.
Estan baseados nunha reforma en profun-
didade do actual imposto sobre a renda das



persoas fisicas (IRPF) para financiar unha
asignacién monetaria incondicional a toda a
poboacion: cidadania e residentes
acreditadas/os, que ten que cumprir,

en resume, estes obxectivos:

- que a reforma se autofinancie, é dicir, que
non xere déficit neto.

- que tefa un impacto distributivo
progresivo.

- que mais do 50 por cento da poboacion
con menos ingresos gafe renda neta res-
pecto da situacion actual.

- que os tipos impositivos reais tras a
reforma do modelo non sexan excesiva-
mente elevados.

Ademais, o0 modelo desefiado susténtase,
entre outras, nas seguintes restricions:

- A cantidade de RB transferida sera igual
ou superior ao limiar de risco de pobreza.
Garante pobreza cero en termos estatisticos
para toda a cidadanifa. A RB transferida non
estara gravada polo IRPF. A RB substitie
toda prestacion publica monetaria de canti-
dade inferior e debera ser complementada,
cando sexa inferior & prestacion publica mo-
netaria. A RB debera financiar o que xa se
financia actualmente (sanidade, educacion...
e todas as outras partidas de gasto publi-
co), ademais da RB que se propén. Non se
consideran fontes alternativas de financia-
mento. Nin sequera a loita contra a evasion
fiscal nin a reducién de gastos innecesarios.
Tratase de demostrar a viabilidade evitando
polémicas innecesarias.

- A cantidade considerada de RB tomou
como base limiar de risco de pobreza do
Reino de Espafa para o ano 2010 (daque-
la Ultimo ano con datos), para as persoas
maiores de 18 anos foi de 7.471 euros

anuais (622,5 euros mensuais), para as/
os menores de idade é 0 20% da anterior
(124,5 euros mensuais).

Esquematicamente, os resultados demos-
traron que é posible financiar unha RB
para todas as persoas que residen no
Reino de Espana, que a gran maioria

de declarantes do IRPF, nunha porcen-
taxe superior ao 80% da poboacion,
sairia gafando e que, por tanto, a reforma
proposta significa unha gran redistribucion
da renda dos sectores mais ricos ao resto da
poboacion. O indice de Gini "/ diminte mais
de 11 puntos, situdndose nun nivel moi simi-
lar ao dos paises escandinavos.

En calquera caso o financiamento da RB
esixe unha potestade fiscal. A ese nivel
temos que actuar, ou Estado ou Europa,
non valen atallos locais nin autonémicos (a
non ser que Galicia obtivese unha potestade
fiscal como Euskadi).

En resume, o estudo de Raventds, Arcarons
e Torrens demostra que a aplicacién dunha
RB podese facer xa. Iso é o que temos que
esixir? Unha RB xa, sen mais proxectos
pilotos, sen longos prazos de implantaciéon?.
E necesaria, é urxente e é posibel?,

Sé necesitamos unha reforma fiscal?.

E un problema que afecta &s politicas sociais
e econdémicas; é dicir, & capacidade para de-
terminar que sociedade queremos e porer
os medios adecuados para acadala.

O indice de Gini é un numero entre 0 y 100, onde

0 correspondese coa perfecta igualdade (todos
tefien os mesmos ingresos) e 100 correspondese coa
perfecta desigualdade (unha persoa ten todos os in-
gresos e os demais ningun). Unha variacion de duas
unidades do indice equivale a unha distribucién dun
7% da riqueza do sector méais pobre da poboacion
a0 mais rico.



Para mais Mais info:
informacion: rendabasica.gal

) Que é a RB?: (Video de 5 minutos)
https://bit.ly/2zdfWbQ

“)Financiamento da RB:
http://bit.ly/2Hfug87

I Cifras de financiamento
da RB actualizadas
https://bit.ly/255rWCn

“/paxina dos colectivos
cidadans pola RBU (Galicia)
(facebook): http://bit.ly/2THDCP)

/Paxina da Rede Renda Basica:
http://www.redrentabasica.org/rb/

©’Paxina da Basic Income
Earth Network (BIEN):
https://basicincome.org/

